
ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ  ԵՎ ՎՐԱՍՏԱՆԻ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ՄԻՋԵՎ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ԵՎ ԱՊՐԱՆՔՆԵՐԻ ՄԻՋԱԶԳԱՅԻՆ ՏԵՂԱՓՈԽՄԱՆ ՎԵՐԱԲԵՐՅԱԼ ՆԱԽՆԱԿԱՆ ԷԼԵԿՏՐՈՆԱՅԻՆ ՏՎՅԱԼՆԵՐԻ ՓՈԽԱՆԱԿՄԱՆ ՄԱՍԻՆ  ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ
ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ

Հայաստանի Հանրապետության պետական եկամուտների կոմիտեի և Վրաստանի ֆինանսների նախարարության միջև տրանսպորտային միջոցների և ապրանքների միջազգային տեղափոխման վերաբերյալ նախնական էլեկտրոնային տվյալների փոխանակման մասին արձանագրության նախագծի (այսուհետ՝ Արձանագրության նախագիծ) ստորագրմամբ հիմքեր են ստեղծվում երկու պետությունների սահմաններով տեղափոխվող տրանսպորտային միջոցների և ապրանքների վերաբերյալ նախնական էլեկտրոնային տվյալների մշտական փոխանակման միջոցով տեղափոխվող տրանսպորտային միջոցների և ապրանքների նկատմամբ արդյունավետ վերահսկողության ապահովման, երկու պետությունների սահմաններով տեղափոխվող տրանսպորտային միջոցների և ապրանքների նկատմամբ մաքսային գործառնությունների իրականացման դյուրացման, երկու կողմերի մաքսայաին ծառայությունների միջև փոխադարձ վարչական աջակցության միջոցով տնտեսական շահերի պաշտպանության ապահովման, ինչպես նաև Հայաստանի Հանրապետության և Վրաստանի միջև առևտրային հարաբերությունների ընդլայնման և առավել զարգացման համար։ Արձանագրության նախագծի ստորագրմամբ առավել կամրապնդվի կապը երկու երկրների համապատասխան ստորաբաժանումների միջև, ինչն էլ իր դրական ազդեցությունը կունենա Վրաստանից ՀՀ ներմուծման և ՀՀ-ից Վրաստան արտահանման ժամանակ մաքսային կանոնների խախտման դեպքերի բացահայտման, առկա խնդիրներին առավել արագ և օպերատիվ լուծումներ տալու առումով:
Ելնելով վերոշարադրյալից՝ Հայաստանի Հանրապետության պետական եկամուտների կոմիտեն նպատակահարմար է գտնում Հայաստանի Հանրապետության պետական եկամուտների կոմիտեի և Վրաստանի ֆինանսների նախարարության միջև տրանսպորտային միջոցների և ապրանքների միջազգային տեղափոխման վերաբերյալ նախնական էլեկտրոնային տվյալների փոխանակման մասին արձանագրության նախագծի ստորագրումը: 

